MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 28


L-Erbgħa, 31 t’Ottubru, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-2:48 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Robert Abela; l-Onor. Clayton Bartolo; l-Onor. Alex Muscat; u l-Onor. Rosianne Cutajar (sostitut tal-Onor. Julia Farrugia Portelli), kienu preżenti.


TALBA

L-Iskrivana qalet it-talba.


MINUTI

Il-Minuti tal-Laqgħa Nru. 27 li saret fit-23 t’Ottubru 2018, ġew konfermati. 


DISKUSSJONI DWAR IR-RAPPORT TAL-AWDITUR ĠENERALI INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE EXPROPRIATION OF THE PROPERTY AT FEKRUNA BAY, ST PAUL’S BAY” (Dok. 38)

Minħabba li kien hemm xi Membri  tal-Kumitat li riedu jitkellmu fil-Plenarja u anke minħabba xi mpenji Parlamentari oħra, iċ-Chairman ippropona li għal din il-laqgħa, ma tibdiex id-diskussjoni dwar ir-rapport imma tiġi stabbilita skeda ta’ laqgħat li fihom kellu jiġi diskuss ir-rapport u wara, il-Kumitat jiġi aġġornat. 

L-Onor. Robert Abela, f’isem il-Membri tan-naħa tal-Gvern, ippreżenta lista tax-xhieda (Dok. 39).  Iċ-Chairman talab li kopja tagħha tiġi ċċirkolata lill-Membri tal-Kumitat.

Is-Sur Charles Deguara, Awditur Ġenerali, għadda kopja tal-preżentazzjoni li kien ħejja dwar ir-rapport għad-diskussjoni, lill-Membri tal-Kumitat. (Dok. 40)

Iċ-Chairman informa lill-Kumitat li nhar it-Tlieta, 6 ta’ Novembru, 2018 kellha ssir laqgħa  konġunta bejn il-Kumitat dwar il-Kontijiet Pubbliċi, il-Kumitat dwar l-Affarijiet Barranin u Ewropej, u l-Kumitat dwar l-Affarijiet Ekonomiċi u għalhekk ippropona li l-laqgħa li jmiss tal-Kumitat fejn fiha jibda jiġi diskuss ir-rapport dwar Fekruna Bay issir nhar l-Erbgħa, 14 ta’ Novembru 2018, fis-2:30 p.m. Il-Kumitat qabel ma’ din il-proposta. 

Ġie maqbul ukoll li sakemm ma jkunx hemm avviż ieħor, il-laqgħa tal-14 ta’ Novembru kellha tkun iddedikata biex issir preżentazzjoni min-naħa tal-Gvern u mill-Awditur Ġenerali.

Fit-2:55 p.m. iċ-Chairman aġġorna l-Kumitat.

